
Annotatsiya. Mazkur maqolada o‘zbek milliy kiyimlarining kelib chiqishi, shakllanish jarayoni hamda ularning
ijjtimoiy-madaniy ahamiyati keng yoritilgan. Tadqiqot davomida arxeologik topilmalar, devoriy rasmlar,
miniatyuralar va yozma manbalarga tayangan holda o‘zbek kiyim-kechaklarining tarixiy taraqqiyoti miloddan
avvalgi davrlardan 20-yuzyillik boshlarigacha izchil tahlil etilgan. Maqolada kiyimlarning ijtimoiy tabaqalanish,
jins, yosh, mavsum, hudud va marosimlarga ko‘ra tasnifi berilgan.

Kirish. Kiyim inson tomonidan yaratilgan va ishlab chiqarilgan moddiy buyum bo‘lib,
uning mehnati va ijodining samarasidir. U nafaqat inson ehtiyojlarini qondirish uchun xizmat
qiladi, balki jamiyat madaniyatining muhim elementi, milliy an’analarni namoyon etuvchi
vosita sifatida ham katta ahamiyatga ega. Kiyim moddiy madaniyatning ajralmas qismi bo‘lib,
uning moddiy qiymati inson hayotida bajaradigan vazifalari bilan belgilanadi.

Kiyimlar inson tanasini tashqi muhit ta’sirlaridan — sovugq, issiq, shamol, yomg‘ir va
boshga omillardan himoya qilish vazifasi bilan birga, u insonning tashqi ko‘rinishini
go‘zallashtiradi, estetik ehtiyojlarni ham qondirishi lozim. Har qanday libos nafaqat amaliy
jihatdan qulay bo‘lishi, balki insonning shaxsiy uslubini, didi va madaniyatini ham aks ettirishi
zarur.

Inson kiygan libosi orqali o‘zining jinsi, yoshi, ijtimoiy mavqeyi, millati, hatto dinini ham
ifodalab beradi. Masalan, bayram yoki motam marosimlarida kiyiladigan liboslar insonning
kayfiyati va hayotiy holati hagida ma’lumot beradi. Shuningdek, har bir hududning kiyimlari
o‘sha yerning iglim sharoiti, iqtisodiy ahvoli va madaniy an’analari bilan bog‘liq. Shu jihatdan

kiyim insonning yashash tarzi, fikrlash usuli va jamiyatdagi o‘rni hagida ma’lumot beruvchi
muhim ijtimoiy belgi hisoblanadi.

Milliy kiyimlar har bir xalqning tarixiy tajribasi, urf-odatlari va estetik didi bilan bog‘liq
holda shakllangan. Ular asrlar davomida avloddan avlodga o‘tib kelayotgan madaniy merosning
ajralmas qismi hisoblanadi. O‘zbekiston hududida tarixiy davrlar mobaynida ko‘plab xalqlar,
urug’ va qabilalar yashagan. Ular o'z urf-odatlari va turmush tarzini ifodalovchi kiyimlar orqali
tarixda iz qoldirgan. Bu kiyimlar nafagat amaliyotda, balki etnografik tadqiqotlarda ham
muhim manba vazifasini o‘taydi.

Ma'lumki, har bir xalgning moddiy madaniyati va turmush tarzi uzoq tarixiy jarayonlar
davomida muayyan o‘zgarish va rivojlanish bosqichlarini boshdan kechiradi. O‘zbek xalqi
moddiy madaniyati, xususan, milliy kiyimlari ham ana shunday tarixiy taraqqiyot natijasida
shakllangan. Shu bilan birga, an’anaviy xalq kiyimlari barcha tarixiy o‘zgarishlarga qaramasdan,
o‘zining milliy, etnik xususiyatlari va o‘ziga xos an’anaviy uslubini asrab qolgan.

Milliy kiyimlarda saqlanib qolgan ushbu o‘ziga xoslik ozbek xalqi ma’naviy merosining
muhim tarkibiy qismi hisoblanadi. Shu bilan birga, turli tarixiy davrlarda hududimizda
yashagan etnik guruhlar va elatlar o‘rtasidagi iqtisodiy, siyosiy, ijtimoiy hamda madaniy
aloqalar natijasida milliy liboslarda umumiylikka oid ko‘plab belgilar ham vujudga kelgan. Bu
esa 0z navbatida, xalqlar o‘rtasidagi madaniy uyg‘unlik va tarixiy alogalarning yaqqol ifodasi
sifatida talqin etiladi [5].

Adabiyotlar tahlili va metodologiya. Etnologiyada kiyimlarni tasniflashda uning
vazifasiga, kiyish maqgsadiga va boshqa omillarga ko‘ra bir necha turga bo‘lish mumkin:

Kishining yoshiga qarab: Kiyimlar bolalar, kattalar va keksalar uchun alohida
mo‘ljallangan bo‘lib, har bir toifadagi odamlar uchun maxsus kiyimlar shakllangan.

Insonning jinsiga mos holatda: Erkaklar va ayollar kiyimlari o‘rtasidagi farglar jinsga xos
xususiyatlar va an’analarga asoslanadi.

Kiyinish magsadiga qarab: Kiyimlar bayram, marosim, kundalik yoki ish kiyimlari kabi
magqsadlarga moslab shakllangan. Bu kiyimlarning turli holatlarga mosligi ijtimoiy va madaniy
hayotning ajralmas qismi hisoblanadi.

[jtimoiy holatiga muvofiq: Boylar va kambag‘allar kiyimlari o‘rtasidagi farq ijtimoiy
tabaqalarning holatini ifodalaydi. Bunday tasniflash kiyimning ranglarida, materiallarida va
bezaklarida aniq namoyon bo‘ladi.

Hududiy va tabiiy-iglim sharoitiga qarab: To‘gri kiyim tanlashda insonning yashash joyi
(tog'liklar, dasht hududlari, shahar va qishloqliklar) va tabiiy-iglim sharoiti katta ahamiyatga
ega. Har bir hududdagi kiyimlar o‘ziga xos shart-sharoitlarga moslashgan.

Mavsumga mos tarzda: Bahorgi, yozgi, kuzgi va qishki kiyimlar mavsumga mos ravishda
tanlanadi. Bu kiyimlar odamlarining tanlash davriga bog‘liq bo‘lib, har bir mavsum uchun
maxsus kiyimlarning shakllanishini ta’'minlaydi [5]. Yana bundan tashqari kiyimlarni bosh
kiyim, ustki kiyim, ichki kiyim va oyoq kiyimlarga ham ajratishimiz mumkin.

Kiyimlar inson tarixida muhim ijtimoiy va madaniy funksiyani bajargan va hozirgi kunga
gadar o‘zining muhim ahamiyatini saqlab kelgan. Tadqiqotchilarning fikricha, kiyimlarning
paydo bo‘lishida bir necha omillar 0z ta’sirini ko‘rsatgan. Dastlabki kiyimlar insondagi uyalish
hissiyoti, ya'ni tabiiy xolda yoki jismoniy holatda o‘zini boshqalardan himoya qilish ehtiyojidan
kelib chiggan. Shuningdek, kiyimlar insonning talablari va tanani bezash niyatidan ham paydo
bo‘lgan.

Arxeologik qazilmalar va tadqgiqotlar natijasiga ko‘ra, kiyimlarning paydo bo‘lishi inson
taraqqiyotining eng qadimgi davrlariga, taxminan 40-25 ming yil ilgariga borib taqaladi.
Boshlang‘ich davrlarda odamlar tabiatning turli ta’sirlaridan, xususan, hayvonlar va
hasharotlardan himoyalanish maqgsadida tanalarini tuprogq, loy yoki moy bilan yopishgan. Bu
jarayonda kiyimlar birinchi navbatda tabiiy muhitdan himoya qilish vazifasini bajargan.

Keyinchalik, bu surtmalarga o‘simlik bo‘yoqlari qo‘shilib, insonlar tanalarini turli shakl
va ranglarda bezashni boshlashgan. Bu holat kiyimlarning moddiy vazifasining rivojlanishiga
olib kelgan. Aynan tananing bo‘yalishi va tatuirovka qilishni kiyimning dastlabki shakllari
sifatida ko‘rish mumkin. Bu jarayonda tatuirovkalar va tananing bo‘yog‘i kiyimning madaniy
ahamiyatini oshirish vazifasini bajargan.

Shuningdek, odamlar oz tanalarini turli ko‘rishda bezash uchun hayvonlar patlarini,
tishlarini, suyaklarini va hatto sochlarni ham ishlatgan. Bular faqat estetik ko‘rinishga xos
bo‘lib, balki insonning ijtimoiy maqomini, ramziy vazifalarni bajargan va ko‘pincha tananing
himoyalanishiga xizmat qilgan. Bu elementlar bir vaqtning o‘zida tananing ko‘rkamligini
oshirgan va insonlarning madaniy qadriyatlarini namoyon qilgan.

Buning natijasida kiyimlar faqgat himoyalash emas, balki insonning ijtimoiy hayotida
ham muhim o‘rin tutishni boshlangan. Aynan kiyimlar orqali insonning ijtimoiy maqomi,
turmush tarzi va madaniy xosliklari ko‘rsatilgan [6].

Muhokama va natijalar. Inson kiygan kiyimi orqali nafaqat tashqi ko‘rinishini, balki
ichki didi, madaniy saviyasi va xarakterini ham ifoda etadi. Inson tanlagan libos orqali uning
dunyoqarashi, kayfiyati, hatto ruhiy holati hagida ma’'lumot olish mumkin. Masalan, rasmiy va
qat’iy liboslar jiddiylik va vazminlikni, yorqin va ajralib turadigan kiyimlar esa jo‘shqinlik yoki
ijjodkorlikni ifoda qilishi mumkin. Sovuq rangdagi kiyimlar odamda jiddiy taassurot qoldirsa,
yorug‘ va oddiy ranglar odamni iliq qabul qilinishiga xizmat qiladi.

Kiyimning paydo bo'‘lishi inson tarixi kabi qadimiydir. Ibtidoiy jamoa tuzumidagi
odamlar tabiatning ta’siridan himoyalanish va jinsiy tartibni saqlash maqgsadida turli tabiiy
vositalardan foydalanishgan. Dastlab daraxt barglari, poyalar, hayvon terisi va yunglari kabi
vositalar tanani yopishda ishlatilgan. Bu jarayon, avvalo, biologik ehtiyoj asosida boshlangan
bo‘lsa-da, vaqt o‘tishi bilan ijtimoiy ko‘rinishlarga aylandi.

[jtimoiy hayot va mehnat faoliyati rivojlangan sari kiyim ham takomillashib bordi. 11k
gazlamalar turli o‘simlik tolalaridan, hayvon yunglaridan to‘gila boshlangan. Bunday oddiy
gazlamalar inson tanasiga o‘rab yuriladigan shaklda bo‘lib, keyinchalik tikish texnologiyalari
paydo bo‘lishi bilan aniq shakl va uslublarga ega bo‘ldi. Bu jarayon inson ongining o'sishi,
jamiyatdagi ijtimoiy rollarning farglanishi bilan chambarchas bog‘liqdir.

0‘zbekiston hududida yashagan eng qadimgi ajdodlarimizning kiyimlari ham dunyoning
boshqa mintaqalaridagi qadimgi kishilar kiyimlari kabi tabiiy iqlim, turmush sharoitlari va
urug’-qabila an’analari asosida shakllangan. O‘tmish ajdodlarimizning kiyim-kechagi, ularning
shakllari va evolyutsiyasi hamda mahalliy xususiyatlari to‘grisida respublika hududidan
topilgan arxeologik yodgorliklar, devoriy rasmlar, haykalchalar, mayda nagshlar, yozma
manbalar, qo‘lyozma kitoblarga ishlangan rang tasvirlar birmuncha aniq tasavvurlar beradi [4].

Kiyimlar va to‘qimachilik san’ati inson tarixida muhim o‘rin tutadi. Kiyimning dastlabki
shakllari to‘qimachilikning paydo bo‘lishi bilan bevosita bogliqdir. Arxeologik tadqiqotlar
natijasida Turon hududida to‘qimachilikning paydo bo'lishi tosh asrining ilk neolit davriga

borib tagaladi. Bu davrda insonning to‘qimachilik bilan bog'‘liq birinchi gadamlari eng muhim
tarixiy vogea hisoblanadi.

Xususan, Koppetog‘ yetaklarida aniqlangan Jaytun madaniyati yodgorliklarida to‘quv
dastgohlarining izlari topilgan. Jaytun qazilmalarida eng ko‘p topilgan buyumlardan biri
marjonlar bo‘lgan. Marjonlar gabila a’zolari orasida ommaviy bezak buyumlari sifatida keng
tarqalgan va ularning madaniy ahamiyati yuqori bo‘lgan.

Qabr gazilmalaridan topilgan materiallar ham bu fikrni tasdiglaydi, ya’'ni Jaytun
madaniyatidagi insonlar kiyimlar va boshqa buyumlarni teri va terini qayta ishlash san’ati bilan
ishlagan. Shuningdek, teri faqat kiyimlar uchun ishlatilmagan, balki turli sumkalar, qutilar va
boshqga kundalik buyumlar ham teridan tayyorlangan. Bu davrda terini ishlashning ancha
rivojlanganligi va uning turli vazifalarda qo‘llanilishi Turon xalglarining madaniy va texnik
taraqqiyotini ko‘rsatadi [10].

Miloddan avvalgi Il ming yillikka oid kiyim qoldiglari Sopollitepadan topilgan va bu
topilmalar o‘sha davrda yashagan aholi kiyimlarini o‘rganishda muhim manba hisoblanadi.
Garchi bu madaniyatga oid arxeologik materiallar orasida kiyim qoldiqlari juda oz bo‘lsa-da,
mavjud bo‘lgan topilmalar gishloq aholisining kiyinish uslubi hagida ma’lum tasavvur berishi
mumkKin.

Sopollitepa hududida topilgan qabr qoldiqglari orasida qizil va to‘q rangli, junli va ipak
matolardan tayyorlangan kiyim bo‘laklari mavjud. Bu, o'z navbatida, o‘sha davrda kiyimlarning
materiallarining xilma-xilligi va sifatiga e’tibor qaratilganligini ko‘rsatadi. Ipak va jun matolari
nafaqat kiyimlarning nafisligi va jozibadorligini, balki savdo aloqalari orqali boshqa
hududlardan olib kelingan materiallarning mavjudligini ham anglatadi. Bu esa o‘sha davrda
igtisodiy va madaniy aloqalar rivojlanganligini tasdiqlaydi.

Kiyimlarning tikilishi haqida gapirganda, arxeologik tadqiqotlar bronza ignalari
yordamida kiyimlarning tikilganini ko‘rsatadi. Bu esa 0z navbatida, o‘sha davrda kiyim tikish
texnologiyasining yuksak darajaga yetganini anglatadi. Bronza ignalarining ishlatilishi esa
materiallarning sifatini, ular bilan ishlashni osonlashtirish va kiyimlarning uzoq muddat xizmat
qilishini ta’'minlash maqsadida qo‘llanilganligini ko‘rsatadi.

Shuningdek, kiyimlarni bog‘lash uchun tosh tugmalarining ishlatilgani ham o‘sha davr
kiyimlarining amaliy jihatlarini ko‘rsatadi. Tosh tugmalar kiyimlarning mustahkamligini
ta’'minlash bilan birga, estetik jihatdan ham o‘ziga xos va zamonaviy uslubda ishlatilgan bo‘lishi
mumkin. Ustki kiyimlar uchun esa bronza ignali tokchalar ishlatilgan. Bu, oz navbatida,
kiyimlar orasida bezak va amaliy o‘zgarishlarni aks ettiradi va bu davrda kiyimlarni yanada
jozibador qilish uchun turli detallar qo‘shilganligini ko‘rsatadi.

Sopollitepadan topilgan kiyim qoldiqlari, shu bilan birga, o‘sha davrda qishloq
aholisining kiyinish uslubi va madaniyati haqidagi tasavvurlarni yanada kengaytiradi. Bu
topilmalar nafaqat materiallar va texnologiyalarni, balki o‘sha davr jamiyatining kundalik
hayoti, iqtisodiy aloqalari, savdo hamda madaniy almashuvlarini ham aks ettiradi. Kiyimlarning
shakli, materiallari va ishlab chigarish usullari orqali biz ularning turmush tarzini yaxshiroq
tushunishimiz mumkin [3].

IIk o‘rta asrlarga oid devoriy rangtasvirlar va qo‘lyozma rasmlar (miniatyuralar) orqali
o‘sha davrda yashagan ajdodlarimizning kiyim-kechaklariga oid muhim ma’lumotlarni olish
mumkin. Bu tasviriy manbalar orqali liboslarning turli shakllari, hududiy xususiyatlari,
ishlatilgan mato turlari va bezak uslublari hagida tasavvur hosil gilinadi. Aynigsa, Afrosiyob,

Panjikent, Varahsha, Bolaliktepa, Xolchayon kabi arxeologik yodgorliklarda topilgan devoriy
rasmlar bu borada alohida ahamiyat kasb etadi.

Jumladan, Bolaliktepa yodgorligidan topilgan topilmalar diqqatga sazovor bo‘lib, ular
orqali biz turkiy xalglarning qadimgi turmush tarzi, san’ati, diniy e’tiqodlari va kiyinish
madaniyati hagida ko‘plab ma’lumotlarga ega bo‘lishimiz mumkin. Ushbu yodgorlikdagi kiyim
tasvirlarida keng yengli, uchburchak shaklli, ba’zida esa ochiq yoqali va o‘ziga xos bezaklarga
ega liboslar tasvirlangan.

Ayollar ko‘pincha yengsiz, tizzadan bir oz balandroq ustki kiyimda aks ettirilgan bo‘lib,
ichidan esa keng yengli, sarg‘ish yoki qizg‘ish rangli ichki kiyim kiygan holda tasvirlangan. Bu
liboslar orqali biz o‘sha davr odamlari qanday matolardan foydalangani, libos shakllari va
ularning ijtimoiy hayotdagi o‘rni hagida chuqurroq tushunchaga ega bo‘lamiz [7].

Devoriy rasmlar va arxeologik topilmalar ilk o‘rta asrlardagi kiyim-kechak
madaniyatining rivojlanganligini ko‘rsatadi. Aynigsa, Tohariston hududidan topilgan dalillar
asosida bu davr kiyimlarining ijtimoiy tabaqalanishga bog‘liq bo‘lganligini kuzatish mumkin.
Masalan, badavlat erkaklar ipak matolardan tayyorlangan, hashamatli chakmon kiygan bo‘lsa,
oddiy aholining erkaklari oq bo‘z matodan tikilgan soddaroq kiyimlarga ega bo‘lgan. Ayollar
liboslarida ham tabaqalanish aniq ko‘rinadi: zodagon ayollar qimmatbaho toshlar bilan
bezatilgan, nafis ipak ko‘ylaklar kiyganlar.

Tohariston aholisi orasida keng yoyilgan kiyim shakli yelkasi yopishgan, etagi esa
kengayib boruvchi (trapetsiyasimon) libos bo‘lgan. Bu liboslar ko‘proq yengsiz tikilgan, ayrim
hollarda esa keng yengli ko‘rinishda bo‘lgan. Liboslarning yon tomonida yirtma (qiyiq) qismi,
yon yoqasi mavjud bo‘lgan. Ushbu detallarning aksariyati keyingi asrlarda ham uzluksiz davom
etgan. Masalan, 19-20-yuzyillik boshlarida boshlarida ayollarning do‘ppi ustidan kiyiniladigan
nimchalari yoki erkaklarning beldan pastki qismi keng liboslarida bu tarixiy shakllarning
takrorlanishi kuzatiladi.

Bu kabi shaklning uzoq vaqt davomida saqglanib qolishi, bir tomondan, xalq urf-
odatlarining barqarorligini ko‘rsatsa, ikkinchi tomondan, liboslarning kundalik hayotga
mosligi, amaliy qulayligi bilan bog'liqdir. Bundan tashqari, diniy, ijtimoiy va madaniy
qadriyatlarning liboslar orqali ifodalanishi, ularning shakli va bezaklarida o‘z aksini topgan [7].

Tarixdan ma’lumki, ilk marotaba Mug’ tog‘idan topilgan so‘g‘d yozuvidagi hujjatlar bilan
birga turli matolar bo‘laklari topilgan bo‘lib, bu matolar 8-yuz-yillikning birinchi choragiga
tegishli ekanligi haqida ma’lumot beriladi. Mug‘ tog‘idan topilgan ashyolar ichida yo‘l-yol to‘n
kiygan xushbichim chavandoz tasviri aks etgan qalgon ham topilgan bo‘lib, chavandoz to'nidagi
ingichka qizil yo‘llar sariq tag uzra tushgan. Mug' tog‘idan topilgan mato parchalari ichida to‘q
qizil rangning oq va yashil ranglar bilan o‘zaro uyg‘unligida bo‘yalgan junli matoning yagona
namunasi mavjudligi ham muhim ahamiyat kasb etadi. Bu esa o‘sha davrda yo‘l-yo‘l mato
kamyob bo‘lganligini ko‘rsatadi. Mashhur arab tarixchisi Maqdisiy Turon hududidan qo‘shni
mamlakatlarga chiqilgan mollar to‘g'risida yozar ekan, yozma manbalarda ilk marotaba 10-
yuzyillikda Turondan olib ketilgan mahsulotlar ichida yo‘l-yo‘l gazlamadan tikilgan Xorazm
choponlari ham bo‘lganligi hagida ma’lumot beradi [4].

O‘rta asrlar davridagi o‘zbek xalgining milliy kiyim-kechaklarini o‘rganishda tasviriy
manbalar, xususan, miniatyura asarlari muhim ahamiyat kasb etadi. 12-yuzyillik oxiri - 13-
yuzyillik boshlarida yaratilgan miniatyuralardagi obrazlar o‘sha davrdagi kiyimlar shakli,
tarkibi va bezak xususiyatlarini o‘rganish uchun bebaho manba hisoblanadi. Ushbu manbalarda

tasvirlangan erkak va ayollar odatda dumaloq shakldagi, o‘ziga xos keng etakli kiyimlar kiygani
ko‘zga tashlanadi. Bunday kiyimlarda old qismi gisqaroq, orqa qismi esa uzunroq bo‘lib,
asimmetrik tuzilishi bilan ajralib turadi.

Miniatyuralarda erkak va ayol liboslari tashqi ko‘rinishida o‘xshashlikka ega bo‘lsa-da,
ular o‘rtasida muayyan farqlar mavjud. Ayollar kiyimlarining yengi pastga qarab kengayib
borgan bo‘lib, nafislik va uyg‘unlikka e’tibor qaratilgan. Shu bilan birga, ular tomonidan keng
to‘gri bichimdagi uzun yubkalar yoki yoyilma lozimlar keng tarqalgan. Erkaklar esa bilakka
yopishib turuvchi yengli kiyimlar va pocha qismi uzun sholvorlarni afzal ko‘rishgan. Bu turdagi
kiyimlar amaliyotga mos va harakatda qulay bo‘lgan.

Bosh kiyimlarga kelganda, miniatyuralarda aks etgan obrazlarda ko‘pincha erkaklar
boshiga salla o‘ragan holda tasvirlangan. Bu salla nafagat tashqi ko‘rinish, balki ijtimoiy maqom
sifatida ham xizmat qilgan bo‘lishi mumkin. Askarlar esa oz kiyimlari ustiga sovut — ya’ni
temirdan yoki qattiq matodan tayyorlangan himoyaviy zirh kiyganlari bilan ajralib turadi.

Shu tariqa, miniatyura asarlari o‘rta asr ozbek kiyimlarini o‘rganishda vizual ma’lumot
manbai sifatida alohida o‘rin tutadi. Ulardagi tasvirlar orqali nafagat kiyimlar shakli va
matosini, balki uning ijtimoiy, estetik va amaliyotga doir ahamiyatini ham tahlil etish imkoni
yaratiladi. Bu esa milliy kiyimlarimiz tarixi va taraqqiyotini chuqurroq anglashga xizmat
qgiladi [1].

15-19-yuzyillikdagi Hirot va Buxoro maktablariga mansub musavvirlar tomonidan
yaratilgan miniatyura asarlari o‘zbek milliy kiyimlarini o‘rganishda muhim tasviriy manba
sifatida ajralib turadi. Bu davrda yaratilgan san’at namunalari orqali tarixiy va madaniy
o‘zgarishlarni ham kuzatish mumkin. Shu munosabat bilan, miniatyuralar nafaqat san’at tarixi,
balki etnografiya va moddiy madaniyatni o‘rganish sohalari uchun ham beqiyos ahamiyat kasb
etadi.

Tadgiqotlar natijalariga ko‘ra, 12-19-yuzyilliklar davomida Yaqin va O‘rta Sharq xalqlari,
jumladan, o‘zbeklar an’anaviy ravishda tunikasimon — ya’ni to‘g'ri yoqali ko‘ylaklarni keng
qo‘llashgan. Bunday ko‘ylaklar shaklan sodda, lekin turli tabaga vakillarining ehtiyojlariga
moslashgan holda ishlangan. Ular kiyim majmuasining asosiy qismi hisoblangan. Shu bilan
birga, 15-yuzyillik miniatyuralarida tasvirlangan Turon xalqlarining liboslari 19-yuzyillik
oxiridagi o‘zbek va tojik xalqglarining kiyimlariga yaqin o‘xshashliklar kasb etgani diqqatga
sazovor. Bu holat uzoq tarixiy davr mobaynida kiyim an’analarining barqarorligi va ayrim
shakllarning izchil saqlanib qolganligini ko‘rsatadi.

Shunday qilib, 15-19-yuzyilliklardagi miniatyuralar nafagat rasmiy san’at namunalari,
balki madaniy va etnografik ma’lumotlarning ishonchli tasviriy manbasi sifatida ham qaralishi
zarur. Ularda aks etgan kiyim-kechak elementlari orqali xalqimizning kundalik turmushi,
ijtimoiy tuzilishi va hashamdorlikka bo‘lgan munosabati hagida boy ma’lumotlarga ega bo‘lish
mumkKin [4].

14-yuzyillikning birinchi choragidan boshlab Turon hududiga Mo‘g‘ul istilosi orqali
mo‘g‘ul-xitoy madaniyatining turli jihatlari, jumladan, kiyim-kechak an’analari ham zo‘rlik bilan
kiritilgan. Bu ta’sir, ayniqsa, hukmdorlar, saroy xodimlari hamda shahar aholisi orasida keng
tarqaldi. Mo‘g‘ul-xitoy uslubidagi kiyimlar asosan o‘ng ko‘krak tomondan bog‘lanadigan, kalta
yengli, yon tomonlari bel barobarida ochiq va ko‘krak qismi kashta bilan bezatilgan shaklda
bo‘lib, 14-yuzyillikdagi kiyim uslublarining umumiy belgilarini ozida mujassam etgan.

Bu davrdagi ayollar ustki kiyimlari keng, oldi ochiq va nihoyatda uzun bo‘lib, yeng qismi
pastga garab kengayib boradigan qilib tikilgan. Bunday shakllar nafaqat estetik talablarga, balki
muayyan an’analarga ham mos kelgan.

14-yuzyillikning ikkinchi choragidan boshlab mo‘g‘ul-xitoy libos shakllari bosqichma-
bosqich mahalliy uslublar tomonidan siqib chiqarildi. 15-yuzyillikga kelib, Temuriylar sulolasi
hukmronligi davrida, milliy kiyimlar rivojida yangi bosqich kuzatildi. Bu davrda erkaklar va
ayollar orasida avra-astarli, ya'ni ikki qatlamli (ichki va tashqi) liboslarni turli xil rangda ustma-
ust kiyish odati urfga kirdi. Ushbu uslub ham amaliy, ham zebozak jihatdan yuqori baholangan.

Temuriylar davrida Samargand, Hirot, Sheroz kabi madaniy markazlarda mahalliy
an’analar asosida ishlangan, sodda, ammo rang-barang va jozibali liboslar shakllandi. Bu
kiyimlarda hunarmandchilikning yuksak darajasi, mato va bezak texnologiyasidagi taraqqiyot
ham oz ifodasini topgan. Shu tariqa, 14-15-yuzyilliklardagi siyosiy o‘zgarishlar va madaniy
ta’sirlar o‘zbek xalqining milliy kiyimlariga to‘g‘ridan-to‘g'ri ta’sir ko‘rsatgan va ularning
shakllanishiga turli bosqgichlarda ta’sir etgan [8].

Temuriylar hukmronligi davrida (14-15-yuzyilliklar) Turon jamiyatida ro‘y bergan
ulkan siyosiy, madaniy va ma’naviy o‘zgarishlar aholining turmush tarzi bilan bir qatorda,
milliy kiyim-kechak an’analarini ham jiddiy ravishda shakllantirdi va takomillashtirdi. Bu
davrda jamiyatda ilmiy va diniy sohalarda yuksalish kuzatilib, allomalar, ulamolar va davlat
amaldorlari singari yuqori tabaqa vakillari o‘rtasida muayyan kiyim turlari odat tusini oldi.

Aynan Temuriylar davrida Movarounnahrda paranji ko‘rinishidagi uzun, keng va tanani
to‘liq berkituvchi libos turi keng tarqaldi. Qizig'i shundaki, bu davrda “paranji” atamasi
faqatgina ayollar emas, balki erkaklar tomonidan ham ishlatilgan. Ya'ni, “paranji” so‘zi ma’'lum
bir shakldagi ustki kiyimni anglatgan bo‘lib, uning qo‘llanishi aniq bir jins bilan bog'liq
bo‘lmagan. Bu holat kiyimning faqat shaxsiy ehtiyoj yoki ijtimoiy maqom belgisi emas, balki
muayyan madaniy qoidalar va estetik qarashlarni ham aks ettirganini ko‘rsatadi.

Mazkur davrdagi kiyimlar nafaqat shakl va mato jihatidan, balki odob-axloq va
jamiyatdagi burchlar bilan bog‘liq ma'naviy ifodalarni ham oz ichiga olgan. Paranji turidagi
kiyimlarning keng tarqalishi — jamiyatdagi umumiy islomiy va ma’naviy ruhiyatning,
shuningdek, amaldorlar va ulamolar tabaqasining ta’sirini yaqqol aks ettiradi [9].

Shayboniylar sulolasi hukmronligi davriga kelib, paranji ma’lum ijtimoiy tabaqalar,
xususan, ilm ahli va diniy soha vakillari tomonidan kiyiladigan ustki kiyim sifatida keng
go‘llanila boshladi. Bu davrda paranji jamiyatdagi muayyan maqom va burchni ifodalovchi
kiyim sifatida qabul gilingan bo‘lib, u shaxsning ilmga va ma’rifatga daxldorligini bildirardi.
Paranji fagatgina tanani berkitish vositasi emas, balki insoning diniy va ma'naviy qarashlarini,
jamiyatdagi maqomini ifoda etuvchi madaniy belgilardan biriga aylangan.

Vaqt o‘tishi bilan, ya’ni keyingi tarixiy bosqichlarda paranji yangi mazmun va vazifalar
bilan boyidi. Ayniqsa, ayollar orasida u tashqariga chigishda kiyiladigan maxsus ustki kiyim
sifatida shakllandi. Bu transformatsiya jamiyatdagi ayollarning roli, diniy-axloqiy qarashlar va
ijtimoiy me’yorlarning o‘zgarishi bilan bog‘liq holda kechgan. Shunday qilib, paranji shakl
jihatidan saqglangan bo‘lsa-da, uning funksional va ijtimoiy ahamiyati davrlar o‘tishi bilan
turlicha tus olgan.

Paranjining mazkur evolyutsiyasi Turon kiyimlar tarixi va madaniy o‘zgarishlarni
o‘rganishda muhim ahamiyatga ega bo‘lib, u orqali jamiyatdagi diniy va madaniy jarayonlarni
kuzatish mumkin [4].

112



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

17-18-yuzyilliklar davrida Markaziy Osiyo hududida milliy an’analar asosida
shakllangan kiyim-boshlar o‘zining o‘ziga xos rivoj bosqichini boshdan kechirdi. Avvalgi
asrlarda mavjud bo‘lgan liboslar shaklini asrab qolish bilan birga, ularda mahalliylik belgilarini
yanada aniq ifodalovchi uslublar ham shakllandi. Bu davrda Buxoro, Samarqand, Xorazm,
Farg‘ona, Toshkent, Qarshi, Shahrisabz kabi shahar va hududlarda kiyimlar mahalliy
xususiyatlarga ega bo‘lgan, o‘ziga xos an’anaviy ko‘rinishdagi turlari bilan ajralib turgan.

19-yuzyillikning oxiriga kelib, ishlab chiqarish munosabatlarining rivojlanishi, ichki va
tashqi savdo aloqalarining kengayishi, shuningdek, Chor Rossiyasi tomonidan o‘lkaning
mustamlaka qilinishi natijasida Turon hududiga fabrikada tayyorlangan mato va tayyor kiyim-
kechaklar kirib kela boshladi. Bu holat milliy kiyimlar shakli va uslubiga sezilarli ta’sir ko‘rsatdi.
An’anaviy keng, uzun, yaxlit bichimli, tanani to‘liq berkituvchi va to‘kilib turadigan liboslar
bilan bir qatorda, kiyimning ko‘krak qismida burma (koketka) tikilishi bilan ajralib turuvchi va
inson qomatiga mos ravishda tikiladigan murakkab bichimli yevropacha ko‘ylaklar ham tarqala
boshladi.

Bu yangi shakldagi liboslar shahar aholisi, aynigsa, savdogarlar va mahalliy elita gatlami
o‘rtasida kengroq tarqaldi. Shu tariqa, 19-yuzyillikning oxirlarida milliy kiyimlar nafaqat oz
an’anaviy asosini saqlab qoldi, balki tashqi ta’sirlar natijasida turli uslubiy o‘zgarishlarga ham
uchradi. Bu jarayon mahalliy va tashqi madaniy ta’sirlar o‘zaro uyg‘unlashgan holda
kechganligini ko‘rsatadi [4].

19-yuzyillik oxiri va 20-yuzyillik boshlariga kelib, Markaziy Osiyo hududida milliy ustki
kiyimlar ichida kamzul (yoki kamzur) keng tarqalgan va odat tusini olgan. Kamzul an’anaviy
kiyimlar tizimida belni ushlab turadigan, tik yoqali, badanga yopishib turadigan, nimchani
eslatuvchi uzun ustki kiyim sifatida shakllangan. U, odatda, qora rangdagi matolardan - satin,
kastyumbop ip gazlama yoki shox kabi qalin matolardan tikilgan va ko‘ylak yoki chopon
ustidan, ayrim hollarda esa yoz faslida choponsiz ham kiyilgan.

Kamzulning turlari jamiyatdagi tabaqalanish, mavsumiy ehtiyoj, mato turi va yosh-
holatga qarab nomlanib, ular turli funksional va estetik vazifalarni bajargan. Masalan, paxtali
kamzul kundalik va sovuq havoda kiyish uchun mo‘ljallangan bo‘lsa, baxmal kamzul ko‘proq
tantanali holatlarda va bayramlarda kiyilgan. Shuningdek, avra kamzul, kamzulcha, uchbel
kamzul, beshbel kamzul, duxoba kamzul kabi nomlangan ko‘rinishlarining har biri ayrim belgilar
bilan ajralib turgan: ularning farqi ko‘proq bel qismidagi burmalar soni, mato qalinligi va
bezaklar orqali namoyon bo‘lgan.

Kamzul nafagat amaliy ahamiyatga ega bo‘lgan, balki muayyan ijtimoiy maqom va
estetik qarashlarni ham aks ettirgan. Ushbu kiyim turining keng tarqalishi 19-yuzyillik oxirida
milliy kiyimlarda sodir bo‘lgan zamoniylashuv va uslubiy boyish jarayonlarining yorqin misoli
sifatida qaralishi mumkin [2].

Xulosa. Umuman olganda, 20-yuzyillik boshlariga kelib, ozbek xalqiga xos milliy kiyim-
bosh majmuasi o‘zining to‘la shakllangan, barqaror tizimiga ega bo‘lgan holatga yetib keldi. Bu
majmua asrlar davomida shakllangan an’analar, mahalliy iqlim, turmush tarzi, ijtimoiy-
igtisodiy munosabatlar va tashqi madaniy ta’sirlar bilan uyg‘unlashgan holda rivojlangan bo‘lib,
erkak va ayollar kiyimining barcha turlari - bosh kiyimlardan tortib poyabzalgacha bo‘lgan
elementlarni gamrab olgan.

